
እ.ኤ.አ ከማርች 21 እስከ 31/2022 የነበረው የአየር ሁኔታ ግምገማ 
 

ባለፉት አስራ አንድ ቀናት ዕርጥበታማዉ የአየር ሁኔታ ወደ ሀገራችን በመግባቱ በተለይም 

በመጀመሪያዎቹ አምስት ቀናት በሰምጥ ሸለቆና አጎራባች በሆኑ አካባቢዎች ላይ የተሻለ የደመና 

ሽፋን እንዲኖር አስተዋፅ አድርጓል፡፡ ከዚህ ጋር በተያያዘም በአንድ አንድ ቦታዎች እስከ 70 ሚሜ. 

የሚደርስ ዝናብ ተመዝግቧል፡፡ ይሁን እንጂ ከአምስቱ ቀናት ጀምሮ ባሉት ቀናት ወደ ሀገራችን 

ይገባ የነበረዉ ዕርጥበት አዘል አየር በመዳከሙ የዝናቡ መጠንና ስርጭት ከአብዛኛዎቹ ቦታዎች 

ላይ ቀንሶ ተስተዉሏል፡፡ በአጠቃላይ ባለፉት አስራ አንድ ቀናት በምስራቅ አማራና አጎራባች በሆኑ 

የአፋር አካባቢዎች፣ በመካከለኛዉና ደቡብ ኦሮሚያ፣ በደቡብ ብሄር ብሄረሰቦችና ህዝቦች ክልል፣ 

በሲዳማ እና ምስራቅ የሀገሪቱ አካባቢዎች ላይ ከቀላል መካከለኛ መጠን ያለዉ ዝናብ የተመዘገበ 

ሲሆን፤ በጥቂት ቦታዎች ላይ ከባድ ዝናብ ተመዝግቧል፡፡ ለመጥቀስም በሞያሌ 49.8፣ በደሎመና 

70.5፣ በጊንር 55.0፣ በባቲ 56.9፣ በኮምቦልቻ 31.0፣ በጨፋ 30.2፣ በአምባ ማሪያም 34.6 እና በኮንሶ 

39 በሚሜ. ይገኙበታል፡፡ 

ባለፉት አስራ አንድ ቀናት የዘነበዉ የዝናብ መጠን ከቦታ ሽፋን አንፃር ሲገመገም በሰሜንና 

ደደቡብ ወሎ፣ ምዕራብና ምስራቅ ጎጃም፣ በምዕራብ ሸዋ፣ በሆሮ ጉዱሩ ወለጋ፣ በምስራቅ ወለጋ፣ 

በኢሉባር፣ በጅማ፣ በምስራቅ ባሌና ባሌ፣ በአርሲና ምዕራብ አርሲ፣ በጉጂና ቦረና፣ በምዕራብ ሀረርጌ፣ 

በሸካ፣ በቤንች ሸኮ፣ በከፋ፣ በምዕራብ ኦሞ፣ በጎፋና በጋሞ፣ በስልጤና ጉራጌ፣ በወላይታ፣ በዳዉሮ፣ 

በከፋ፣ በኮንታ ልዩ ወረዳ፣ በኮንሶ፣ በቡርጂ፣ በደቡብ ኦሞ እና በሲዳማ ክልል ሁሉም ዞኖች ከ25-

115 መሜ. የሚደርስ ከ2-5 ቀናት ያህል ዝናብ የነበራቸዉ ሲሆን፤ በደቡብናመካከለኛዉ ጎንደር፣ 

በአገዉ አዊ፣ በዋግህምራ፣ በሰሜን ሸዋ (03)፣ በአፋር ክልል ዞን 03፣ 04ና 05፣ በምዕራብና ቄለም 

ወለጋ፣ በምስራቅ ሸዋ፣ በምስራቅ ሐረርጌ፣ በፋፈን፣ በዳዋና ሊበን ዞኖች ላይ ከ5-25 ሚሜ. 

የመሚደርስ ከ2 ቀናት በታች ዝናብ ዘንቧል (ካርታ 1 እና 2) ፡፡   

ባለፉት አስራ አንድ ቀናት የዘነበዉ ዝናብ ከመደበኛዉ ጋር ሲነፃፀር በሰሜን ወሎ፣ በምስራቅ 

ጎጃምና ሰሜን ሸዋ (03)፣ በጥቂት የምዕራብ ሸዋ፣ በምስራቅ ባሌና ባሌ፣ በጉጂና ቦረና፣ በደቡብ ኦሞ፣ 

በጀረር፣ በኖጎብና ኤረር፣ በዳዋና አፍዴር፣ በቆራሄና ዶሎ ዞኖች ላይ መደበኛና ከመደበኛ በላይ 

ዝናብ ተመዝግቧል (ካርታ 3)፡፡ 

ካርታ 1   እ.ኤ.አ ከማርች 21 እስከ 30/2022 ድረስ የነበረው የዝናብ መጠን በሚ.ሜ 

ካርታ 2   እ.ኤ.አ ከማርች 21 እስከ 31/2022 ድረስ ዝናብ የዘነበባቸው ቀናት ብዛት 

ካርታ 3   እ.ኤ.አ ከማርች 21 እስከ 31/2022 ድረስ የነበረው የዝናብ መጠን 
ከመደበኛው ጋር በመቶኛ ሲነፃፀር 

 

 

 

              ከመደበኛ በታች                 መደበኛ               ከመደበኛ በላይ 

እ.ኤ.አ ከማርች 21 እስከ 31/2022 የነበረው የአየር ሁኔታ  
በግብርናው ላይ ያሳደረው ተፅዕኖ 

 

   ባሳለፍናቸው የማርች ወር ሶስተኛ አስራ አንድ ቀናት በተወሰኑ የሀገሪቱ አካባቢዎች በተለይም 

በስምጥ ሸለቆና አጎራባች በሆኑ ቦታዎች ላይ ከቀላል እስከ ከባድ መጠን ያለው የእርጥበት ሁኔታ 

በመጀመሪያዎቹ አምስት ቀናት ተስፋፍቶ እንደነበረ ከተለያዩ የሀገሪቱ አካባቢዎች የተሰበሰቡ 

የግብርና ሚቲዎሮሎጂ መረጃዎች አመልክተዋል። ይህም ሁኔታ በተለይም ከባለፈው የማርች ወር 

ሁለተኛ አስር ቀናት ጀምሮ ከተገኘው እርጥበት ጋር ተዳምሮ የበልግ ሰብል አብቃይ በሆኑት የሀገሪቱ 

አካባቢዎች ላይ በስፋት የማሳ ዝግጅት ለማከናውንና የተለያዩ ሰብሎችን ለመዝራት አዎንታዊ ሚና 

የነበረው ሲሆን አስቀድመው ለተዘሩ የበልግ ወቅት ሰብሎችም ሆነ ለቋሚ ተክሎች እንዲሁም ለግጦሽ 

ሳርና ለመጠጥ ውኃ አቅርቦት በጎ ሚና ነበረው። ባሳለፍናቸው አስራ አንድ ቀናት አልፎ አልፎ 

የተገኘው ከባድ ዝናብ  በአንዳንድ አካባቢዎቸ ላይ ከፍተኛ መጠን ያለው እርጥበት እንዲኖረ ያስቻለ 

ሲሆን፤ ይህም ሁኔታ በተለይም ውኃ አጠር ለሆኑት አካባቢዎች የዝናብ ውኃን ለማሰባሰብና 

ለማከማቸት  ከማሰቻል አንጻር አዎንታዊ ሚና ነበረው (ካርታ 4)፡፡ 

 
 

ካርታ 4   እ.ኤ.አ ከማርች 21 እስከ 31/2022 ድረስ የነበረው የእርጥበት ሁኔታ 

እ.ኤ.አ ከማርች 21 እስከ 31/2022 የነበረው የአየር ሁኔታ በውሃው ዘርፍ 
እንቅስቃሴ ላይ ያሳደረው ተፅዕኖ 

 

   ከማርች 21-31/2022 የነበረው የአየር ሁኔታ በውሃው ዘርፍ እንቅስቃሴ ላይ የነበረው ገፅታ 

በመጀመሪያዎቹ አምስት ቀናት የተሻለ የእርጥበት ሁኔታ እንደነበራቸው ተስተውሏል:: በዚህ 

መሰረት በአብዛኛዉ ገናሌዳዋ፣ ኦሞጊቤ፣ ስምጥሸለቆ የላይኛዉ ባሮአኮቦ፣ በጥቂት የላይኛዉና 

የታችኛዉ አባይ፣ የላይኛዉና የታችኛዉ አዋሽ፣ የላይኛዉ ተከዜ፣ አፋርደናክል እንዲሁም የላይኛዉና 

የመካከለኛው ዋቢሸበሌ አዋሳኝ ከፍተኛ ተፋሰሶች ላይ ከእርጥበታማ እስከ ከፍተኛ እርጥበት ሁኔታ 

ስር ቆይተዋል፡፡ በሌላ በኩል መጠነኛ እርጥበት የነበራቸው ተፋሰሶች የመካከለኛው ገናሌዳዋ፣ 

አብዛኛዉ ዋቢሸበሌ፣ የላይኛዉ ባሮአኮቦ፣ በጥቂት የላይኛው ኦሞጊቤ፣ ስምጥሸለቆ፣ ተከዜ፣ 

አፋርደናክል እንዲሁም የላይኛውና የመካከለኛው አዋሽ ተፋሰሶች ናቸዉ፡፡ የተቀሩት አብዛኛው 

ተከዜ፣ የአባይ ምእራባዊ አጋማሽ፣ ኦጋዴን፣ የመካከለኛውና የታችኛው ባሮአኮቦ እንዲሁም የታችኛው 

ዋቢሸበሌ ተፋሰሶች ላይ ደረቅ ሁኔታ አመዝኖ ተስተውሏል (ካርታ 5) ፡፡  

  

ካርታ 5    እ.ኤ.አ ከማርች 21 እስከ 31/2022 ድረስ የነበረው የእርጥበት ሁኔታ 

እ.ኤ.አ ከኤፕሪል 1 እስከ 10/2022 የሚኖረው የአየር 
ሁኔታ አዝማሚያ 

 

  በመደበኛ ሁኔታ በኤፕሪል የመጀመሪያው አሥር ቀናት ከቀዳሚው አሥር ቀናት በተሻለ 

መልኩ የበልግ ዝናብ በአብዛኛዎቹ የበልግ አብቃይ አካባቢዎች ላይ እየተጠናከረና እየተስፋፋ 

የሚሄድበት ጊዜ ነው፡፡ 

በሚቀጥሉት አሥር ቀናት ዝናብ ሰጭ የሚቲዎሮሎጂ ገጽታዎች ከቀን ቀን አንፃራዊ በሆነ 

ሁኔታ ሊጠናከሩ እንደሚችሉ ይጠበቃል፡፡ በመሆኑም የወቅቱ ዝናብ ተጠቃሚ የሆኑት አካባቢዎች  

የደቡባዊ አጋማሽ ቆላማ አካባቢዎችን ጨምሮ ከቀዳሚ ቀናት የተሻለ የዝናብ መጠንና ሥርጭት  

ሊኖራቸዉ እንደሚችል የትንበያ መረጃዎች ይጠቁማሉ፡፡  

 

    በአጠቃላይ በሚቀጥሉት አሥር ቀናት ከኦሮሚያ ክልል ሁሉም የወለጋ ዞኖች" ጅማ" 

ኢሉአባቦራ፣ ባሌ፣ ቦረናና ጉጂ፤ ከጋምቤላ ክልል የአኞክ እና የመዠንግር ዞኖች፤ ከቤንሻንጉል 

ጉሙዝ የመተከል እና የአሶሳ ዞን፤ ከአማራ ክልል  ምዕራብ  ጎጃም፣ የባህርዳር ዙሪያ፣ ጥቂት የሰሜን 

ጎንደር ዞኖች፤ ከትግራይ ክልል ጥቂት የምዕራብ ትግራይ ዞኖች፤ ሁሉም የደቡብ ምዕራብ ኢትዮጵያ 

ህዝቦች እና የሲዳማ ክልል፤ ከደቡብ ብሄር ብሄረሰቦችና ህዝቦች ክልል ደግሞ የጋሞ እና የጎፋ ዞኖች፣  

የጌዲዮ፣  ደቡብ ኦሞ" እንዲሁም ጥቂት የሰገን ህዝቦች፤ ከሱማሌ ክልል ጥቂት የሊበን እና የአፈዴራ 

ዞኖች በአብዛኛው ከቀላል እስከ መካከለኛ መጠን ያለው ዝናብ እንደሚኖራቸው ይጠበቃል።  

በአጠቃላይ የዝናብ መጠኑም በአብዛኛው ከመደበኛ በታችና ከመደበኛው ጋር የተቀራረበ ሊሆን፤ 

እንደሚችል የተቀሩት የሀገሪቱ አካባቢዎች በአመዛኙ ደረቅ ሆነው እንደሚቆዩ ይጠበቃል። 

 

እ.ኤ.አ ከኤፕሪል 1 እስከ 10/2022 የሚኖረው የአየር ሁኔታ 
አዝማሚያ በእርሻ ሥራ ላይ ሊያሳድር የሚችለው ተፅዕኖ 

 

  በመደበኛ ሁኔታ የኤፕሪል የመጀመሪያዎቹ አስር ቀናት የእርጥበት ሁኔታው በጊዜና በቦታ 

የሚስፋፋበት ሲሆን ከዚሁ ጋር ተያይዞ የበልግም ሆነ የረጅም ጊዜ የመኸር ሰብሎች ለመዝራት 

የሚያስችሉ የማሳ ዝግጅት ስራዎች በሰፋት የሚከናወንበት ወቅት ነው፡፡   

    የተሰጠው የአየር ጠባይ ትንበያ መረጃ እንደሚያሳየው በሚቀጥለው የኤፕሪል የመጀመሪያዎቹ 

አስር ቀናት ዝናብ ሰጭ  የሚቲዎሮሎጂ ገጽታዎች አንጻራዊ በሆነ መልኩ ሊጠናከሩ እንደሚችሉ 

የሚጠበቅ ሲሆን ከዚሁ ጋር ተያይዞ የደቡባዊ አጋማሽ ቆላማ አካባቢዎችን ጨምሮ አንዳንድ የሀገሪቱ 

አካባቢዎች ከቀላል እስከ መካከለኛ መጠን ያለው እርጥበት እንደሚኖራቸው ይጠበቃል። ይህም 

ሁኔታ የማሳ ዝግጅት ለማድረግም ሆነ የተለያዩ ሰብሎችን ለመዝራት አዎንታዊ ሚና የሚኖረው 

ሲሆን አስቀድመው ለተዘሩ ሰብሎችም ሆነ ለቋሚ ተክሎች የውሃ ፍለላጎታቸውን ከማሟላተ አንጻር 

አዎንታዊ ሚና እንደሚኖረው ይጠበቃል። በተጨማሪም በቆላማ አካባቢዎች ያለውን የእርጥበት 

እጥረት ከማሻሻልና የእንስሳት መኖና የመጠጥ ውሃ አቅርቦትን ከማረጋገጥ አንጻር የሚጠበቀው 

እርጥበት ገንቢ ሚና ስለሚኖርው ይህንኑ በመገንዘብ የሚገኘውን እርጥበት በአግባቡ ጥቅም ላይ 

እንዲውሉ ማድርግ አስፈላጊ ይሆናል።  

 

እ.ኤ.አ ከኤፕሪል 1 እስከ 10/2022 የሚኖረው የአየር ሁኔታ 
አዝማሚያ በዉሀዉ ዘርፍ እንቅስቃሴ ላይ ሊያሳድር የሚችለው ተፅዕኖ 

 

          በሚቀጥሉት በመጀመሪያዎቹ አስር ቀናት እርጥበት ሰጭ የሚቲዎሮሎጂ ገጽታዎች ከቀን 

ቀን አንፃራዊ በሆነ ሁኔታ ሊጠናከሩ እንደሚችሉ የትንበያ መረጃዎች ያመላክታሉ፡፡ በመሆኑም 

የወቅቱ የበልግ እርጥበት ተጠቃሚ የሆኑት ተፋሰሶች ማለትም የደቡባዊ አጋማሽ ቆላማ አካባቢዎችን 

ጨምሮ ከቀዳሚ ቀናት የተሻለ የእርጥበት መጠንና ሥርጭት  ሊኖራቸዉ እንደሚችል ይጠበቃል፡፡ 

በዚህ መሰረት አብዛኛው ባሮአኮቦ፣ ገናሌዳዋ፣ አባይ፣ ኦሞጊቤና ስምጥሸለቆ፣ የላይኛዉ ዋቢሸበሌ፣ 

የታችኛውና የመካከለኛው ተከዜ እንዲሁም የታችኛው አዋሽ ተፋሰሶች ላይ ከእርጥበታማ እስከ 

መጠነኛ የእርጥበት መጠን እንደሚያገኙ ተጠቁሟል$ በአጠቃላይ የእርጥበት መጠኑም በአብዛኛው 

ተፋሰሶች ላይ ከመጠነኛ እርጥበት እስከ ከፊል ደረቅ ሊሆን እንደሚችል ይጠበቃል፡፡ ይህም ሁኔታ 

በዉሃ ዘርፍ እንቅስቃሴ ላይ አሉታዊ ተፅዕኖ ስለሚኖረው የውሃ ሀብትን ከብክነት እና ከብክለት 

እንዲጠበቁ ይመከራል፡፡ 

 

 

 


